
Naalakkersuisut nuna tamakkerlugu puigortunngortunik 

ataqatigiissaarisussamik pilersitsinissaannut suliniummik 
misissuinissaanik peqquneqarnissaannik Inatsisartut 

aalajangigaassaattut siunnersuut. Misissuinerup inernera UPA2024-mi 

saqqummiunneqassaaq.  
 

(Inatsisartuni ilaasortaq Paneeraq Olsen, Naleraq) 
 

Oqaaseqaat: 
 

Nunatsinni assigiinngissuserput takussutissartaqartarpoq, assigiinngitsunillu 
timikkut eqqarsartaasikkullu eqqorneqarsinnaasarluta, 

puigortunngortoqartillugu puiguttortunngortpq ilaqutaalu eqqugaasarput. 
 

Ilisimasanngilarput qaqugukkut puigortunngornermik 
eqqorneqarsinnaaratarsinnaalluta, taamatut eqqorneqartunut  ilaqutaannut 

annertuumik sunniuteqasinaavoq aammalu nukippassuit taama 
nalaataqarnermi atorneqartarput. 

 

Amerlanerpaatigut puigortunngornermik eqqorneqasimasut utoqqaat illuinut 
inissinneqartarput, nunatsinni immikkut inissiivissaqannginera tunngavigalugu, 

inoqarfiillu siammasissuummata naak nalaataq imaannaasanngitsoq ilaatigut 
siunnersortsissinnaaneq killeqarsinnaasarpoq. 

 
Inuit Ataqatigiinniit puigortunngortut ilaqutaallu pitsaasumik 

sullinneqartarnissaat pingaartsitaraarput, ulluinnarni inuunerineqartoq 
oqitsuinnaasanngimmat inummullu ikiugassaasoq ikiorneqarnissaa 

inuiaqatigiittut pisussaaffigaarput. 
 

Sulialli ingerlaannartuarnissaat pingaaruteqarpoq ilanngullugu 
eqqaarneqarsinnaavoq utoqqarnut periusissiamik suliaqartoqarnera, 

malinnaaffigineqarluarmat. 
 

Nunatsinni puigortunngornermik eqqugaasimagaanni sullissisunut 

ilaqutaasunullu nalorninermik kinguneqarsinnaanera pissusissamisuunngitsut 
isigaarput, sullissisut paarlakaassinnaasarput suliffigisaq apeqqutaatillugu 

tamaanalu eqqugaasunut sunniuteqarsinnaasarluni. 
 



 
Ukiuni kingullerni eqqartorneqaqattaarpoq utoqqarnut periusissimik 

peqartoqalernissaa allaqqussinnaanngitsoq tamannalu tunngavigalugu 
siunnersuutigineqartoq Inuit Ataqatigiinniit isumaatigut paasisinnaallugu 

suliniutit ingerlareersunut ilaliunneqarnissaa innersuupparput. 
 

Inuit Ataqatigiinniit taama oqaaseqarluta Ilaqutariinnut Peqqissutsimullu 
innersuupparput. 

 

 


